
ᓄᓇᕐᔪᐊᕐᒥ ᐳᕙᒡᓗᖕᓇᐅᑉ ᐅᓪᓗᖓ 

Iqaluit, Nunavut (ᒫᑦᓯ 24, 2022) – ᐊᕐᕌᒍᑕᒫᑦ, ᒫᑦᓯ 24 ᐃᓕᓴᕆᔭᐅᖃᑦᑕᕐᒪᑦ ᓄᓇᕐᔪᐊᕐᒥ ᐳᕙᒡᓗᖕᓂᖕᒧᑦ 
ᐅᓪᓗᖓ ᐃᓚᒋᔭᐅᓪᓗᓂ ᓄᓇᕐᔪᐊᒥᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᓴᐅᒪᔭᐅᑎᑦᑎᕙᒃᖢᑎᒃ 
ᓄᓇᕐᔪᐊᒥ ᐋᓐᓂᐊᕐᑕᐃᓕᒪᓂᖕᒧᑦ ᑲᑐᔾᔨᖃᑎᒌᒃᑯᖏᓐᓄᑦ ᐅᔾᔨᖅᓱᓕᖅᐹᓪᓕᕐᑎᑦᑎᓇᓱᒃᖢᑎᒃ, 
ᐃᓕᑦᑎᕚᓪᓕᕐᑎᑦᑎᓇᓱᒃᖢᑎᒃᓗ, ᑲᑉᐱᐊᓱᓗᐊᖁᓇᒋᓪᓗ ᐃᓱᒪᒋᔭᐅᑦᑎᐊᕐᐸᖏᓐᓂᖓᓂᓪᓗ. 

ᓄᓇᕐᔪᐊᒥᑦ ᐳᕙᒡᓗᖕᓂᖕᒧᑦ ᐅᓪᓗᖓ ᐅᓪᓗᕆᔭᐅᓪᓗᓂ ᐃᖅᑲᐃᒪᓗᓂ, ᐃᓕᑦᑎᓗᓂ ᐊᓯᔾᔩᓗᓂᓗ: ᐃᖅᑲᐅᒪᓗᒍ 
ᖃᖓᑲᓪᓚᒃ ᐳᕙᒡᓗᓚᐅᕐᑐᑦ ᓄᓇᕗᒻᒥᑦ ᖃᓄᕐᓗ ᑖᓐᓇ ᖃᓂᒪᓂᖅ ᐊᒃᑐᐃᓯᒪᓂᖓᓂ ᐃᓅᓯᑦᑎᓐᓂᑦ; 
ᐃᓕᑦᑎᒃᑲᓐᓂᓗᑕ ᐳᕙᒡᓗᖕᓂᐅᑉ ᒥᒃᓵᓄᑦ; ᐊᒻᒪᓗ ᐊᓯᔾᔩᓗᑕ ᐃᑲᔪᕐᓂᐊᕐᑐᒥ ᐃᓱᓕᑎᓪᓗᒍ ᐳᕙᒡᓗᖕᓂᖅ 
ᓄᓇᓕᖁᑎᑦᑎᓐᓂᑦ. ᐅᓪᓗᕆᔭᐅᕗᖅ ᐃᓱᒪᙳᐊᕐᓗᑕ ᓄᓇᕗᒻᒥᑦ ᐳᕙᒡᓗᖕᓂᖃᙱᑦᑐᖅ.  

ᐳᕙᒡᓗᖕᓂᖅ ᐋᖅᑭᒐᒃᓴᐅᕗᖅ. ᖃᐅᔨᒪᓗᑎᑦ ᖃᓄᐃᓐᓇᕐᑐᐃᑦ ᐳᕙᒡᓗᖕᒧᑦ ᐊᒻᒪᓗ ᖃᐅᔨᓴᕐᑕᐅᓗᑎᒃ ᐱᖃᕈᕕᑦ. 
ᑲᔪᖏᕐᓱᕐᓗᒋᑦ ᐃᑲᔪᖅᑐᕐᓗᒋᓪᓗ ᐊᓯᑎ ᑕᐃᒪᐃᓕᐅᖁᓗᒋᑦ.  

ᐳᕙᒡᓗᙱᑦᑐᓐᓇᕐᑐᐃᑦ. ᓴᐳᑎᓗᒋᑦ ᐃᓚᑎᑦ, ᐱᖃᓐᓇᕆᔭᑎᑦ ᓄᓇᓕᔅᓯᓗ ᐃᓅᓕᓴᑦᑎᐊᕐᓗᑎ 
ᐳᕙᒡᓗᖕᓂᖃᕈᕕᑦ ᕿᑲᕐᑕᒥ ᐳᕙᒃᓗᒃᑯᕕᓪᓘᓐᓃᑦ.  

ᖃᐅᔨᓇᓱᒃᓗᑎᑦ ᓇᓗᓇᐃᕈᑕᐅᔪᓂ ᐳᕙᒡᓗᖕᒧᑦ ᐋᓐᓂᐊᓯᐅᑎᓕᕆᔨᐅᒍᕕᑦ ᖃᐅᔨᒪᓗᑎᓪᓗ ᐃᑲᔪᕐᑐᐃᓃᑦ 
ᐋᓐᓂᐊᖅᑕᐃᓕᒪᓂᖕᒧᑦ ᖃᓄᐃᙱᑦᑎᐊᕐᓂᖕᒧᓪᓗ ᓄᓇᕗᒻᒥᐅᓂ ᐱᕐᔪᐊᕆᔭᐅᖕᒪᑕ ᖁᔭᒋᔭᐅᓪᓗᓯᓗ.  

ᐊᑕᐅᑦᑎᒃᑯᑦ, ᐃᓱᓕᑎᑦᑐᓐᓇᕐᑕᕗᑦ ᐳᕙᒡᓗᖕᓂᖅ ᓄᓇᕗᒻᒥᑦ. ᒫᓐᓇᐅᓕᕐᑐᖅ.  

 

ᐅᕙᖓ, ᔮᓐ ᒪᐃᓐ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓇᓗᓇᐃᕐᓯᕗᖓ, 
ᕿᑎᖅᑰᑦ, ᒫᑦᓯ 24, 2022 “ᓄᓇᕐᔪᐊᒥ ᐳᕙᒡᓗᖕᓂᖕᒧᑦ ᐅᓪᓗᖓᓂ" ᓄᓇᕗᒻᒥᑦ. 

 

Honourable John Main, Minister of Health 

 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun, and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

Communications  

ᐅᕝᕙᖓ, ᐊᓗᑭ ᑯᑎᖅ, ᐊᖑᔪᖃᖅ, ᓄᓇᕗᑦ ᑐᙵᕕᑦ ᑎᒥᖓᑦ, ᐃᒻᒪᐃᒪᑦ ᓄᓗᓇᐃᕆᕗᖓ 
ᑐᓴᐅᒪᔭᐅᖁᓗᒍ, ᓯᑕᒥᕐᒥᑦ, ᒪᑦᓯ 24, 2022 as “ᓄᓇᕐᔪᐊᕐᒥᑦ ᐳᕙᓪᓗᓇᖅ ᐅᓪᓗᖓᑦ” 
ᖁᕕᐊᓱᑎᒋᕙᕗᑦ ᑕᓐᓇ ᐅᓪᓗᖅ ᓄᓇᕗᒻᒥ. 

 

ᐅᕝᕙᖓ, ᐊᓗᑭ ᑯᑎᖅ, ᐊᖑᔪᖃᖅ, ᓄᓇᕗᑦ ᑐᙵᕕᑦ ᑎᒥᖓᑦ 

 

 


